
Numri i lëndës: 2024:039006 

Datë: 28.01.2025 

Numri i dokumentit:     06766949 

 

P.nr.34/2024 

NË EMËR TË POPULLIT 

GJYKATA THEMELORE PEJË - DEGA NË KLINË, Departamenti i Përgjithshëm - 

Divizioni Penal, Gjyqtarja e vetme gjykuese Sabrije Rraci, me pjesëmarrjen e 

Bashkëpunëtores Profesionale Fatmire Elezaj, në çështjen penale kundër të 

pandehurit  M H  nga fshati L  K.M, për shkak të vepres penale, ,,Sulmi’’nga neni 184 

par.1 të KPRK-së, sipas aktakuzës së Prokurorisë Themelore në Pejë-Departamentit 

të Përgjithshëm  PP-II.nr.36/2024 të datës 30.01.2024, pas përfundimit të  shqyrtimit  

gjyqësor të mbajtur me dt.06.01.2024, në prani të Prokurorit të Shtetit Ramiz Buzhala 

dhe të pandehurit M H, me dt.06.01.2025  mori dhe publikisht shpalli, ndërsa me datë 

27.01.2025,  e përpiloi këtë: 

 

A K T GJ Y K I M 

I pandehuri M H i lindur me datë , në fshatin  L  K.K  ku dhe tani banon, nga i ati F H e 

ëma Sh He gjinisë H, me nr.personal, ka të kryer shkollën fillore, i gjendjes së dobët  

ekonomike, i   martuar, baba i  fëmijve, me profesion fasader, shqiptar, shtetas i 

Republikës së Kosovës. 

                                                                  ËSHTË  FAJTOR 

Për shkak se: 

me datë 26.12.2023, rreth orës 09:50, në rr S R ne K e pikërisht në pompën e derivateve 

,,B C,, me dashje përdor forcën tjetër dhe atë ndaj të dëmtuarit B G në atë mënyrë që i 

dëmtuari pasi që kishte pirë kafe në ambientet e B C me disa shokë ata dalin jashtë dhe 

aty i shkon nga pas i pandehuri duke iu drejtuar me fjalët ,,çka ke hanger ti mut e ke fol 

...,, ndërsa i dëmtuari i përgjigjet ,, ...Prit se me ty e kam kry.. ,, ku aty ndërhyjnë disa 

persona dhe i ndalojnë që të mos përleshen , e pastaj me të dal jashtë nga lokali i 

pandehuri përsëri i shkon nga prapa të dëmtuarit dhe të njejtëm e shtynë me duar , e 

krejt kjo si pasojë e një problemi të mëhershëm që e kishin me njëri tjetrin në muajin 

gusht të vitit 2023  

-me çka ka kryer vepër penale, Sulmi  nga neni 184  par.1 të KPRK-së. 

 

Andaj, gjykata konform dispozitave të neneve  4, 7 , 17, 21, 38, 39, 40, 42, 69,70   dhe 

nenit  184  par.1  të KPRK-së,  si dhe nenit 241, 242, 364, 449 dhe 463 të KPPRK-së: 

 

GJYKON   

DËNIM ME KUSHT 

I.Të pandehurin M H e dënon me dënim burgu në kohëzgjatje prej  gjashtë (6 ) muaj, i 

cili dënim nuk do të ekzekutohet nëse i pandehuri brenda periudhës së verifikimit në 

kohëzgjatje prej një (1) viti, nga dita e plotfuqishmërisë së këtij aktgjykimi nuk kryen 

vepër tjetër penale. 

II.Në të kundërtën  nëse i pandehuri  brenda periudhës së lartëcekur të verifikimit kryen 

vepër tjetër penale, atëherë gjykata në bazë të nenit 50 par.2 dhe 3 të KPRK-së, do ta 

revokon dënimin me kusht dhe ndaj personit të dënuar do të shqiptohet dënim unik 

për veprën penale të kryer më parë dhe veprën penale të re. 

III.DETYROHET i pandehuri që në emër të kompensimit të viktimave të krimit  të 

paguajë shumën prej njëzetë euro (20 Euro) si dhe në emër të paushallit gjyqësor të 

paguajë shumën prej njëzetë euro ( 20 euro), të gjitha këto në afat prej 15 ditësh prej 

ditës së 

marrjes së formës së prerë të këtij aktgjykimi nën kërcënimin e ekzekutimit të 

dhunshëm.  

IV.UDHËZOHET: Pala e dëmtuar, B  G  nga fshati Z  K.K,  që kërkesën pasurore juridike 

të realizojë në kontest të rregullt civil. 

                                                                A r s y e t i m 

Pjesa hyrëse e aktgjykimit të arsyetuar 

Prokuroria Themelore në Pejë- Departamenti i Përgjithshëm, ka ngritur aktakuzë me  

PP-II.nr.36/2024  e datës  31.01.2024, kundër të pandehurit  M Hi  nga fshati L  K.M, 

për shkak të veprës  penale, Sulmi,  nga neni  184  par.1  i  Kodit Penal të Republikës 

së Kosovës. 

 

Gjykata me datë 06.01.2025, ka mbajtur seancën e shqyrtimit gjyqësor, në të cilën kanë 

prezantuar Prokurori i Shtetit, Ramiz Buzhala i pandehuri M H. 

 

Deklarimi i të pandehurit lidhur me pranimin e fajësisë. 

Në seancën e shqyrtimit fillestar pas leximit të aktakuzës nga ana e prokurorit të shtetit 

në kuptim të nenit 241  të KPPK-së, gjyqtarja e vetme gjykuese  pasi bindet se i 

pandehuri e ka kuptuar aktakuzën, të njëjtit i ofron mundësinë e deklarimit rreth 

fajësisë, ashtu që i pandehuri  M H, ka deklaruar se ; e pranoj fajësin për veprën për 

veprën penale që më vihet në barrë , pendohem për veprën e kryer dhe premton se në 

të ardhmen nuk do të kryej vepra të ngjajshme penale, me të dëmtuarin B G jemi pajtuar 

sipas traditave dhe asnjë problem më nuk kemi, po ashtu kurrë nuk kam qenë i dënuar 

dhe është hera e parë që bie ndesh me ligjin dhe nuk kam qen i dënuar më parë.  

Deklarimi i  palëve lidhur me pranimin e fajësisë 

Prokurori i shtetit lidhur me pranimin e fajësisë nga ana e të pandehurit ka deklaruar 

se pajtohet me pranimin e fajësisë nga ana e tij , pasi që ka vlerësuar se një pranim i tillë 

është në përputhje me nenin 242 par.2 të KPPK-së, pranimi i fajësisë është i vullnetshëm, 

i bazuar në provat materiale si në aktakuzë dhe i ka propozuar gjykatës që pranimin e 

fajësisë ta merre si rrethanë lehtësuese, ndërsa sa i përket rrethanave rënduese i ka 

propozuar gjykatës që të merr parasysh intensitetin e rrezikimit të vlerës së mbrojtur si 

dhe shkallën e përgjegjësisë penale. 

Vlerësimi i Gjykatës lidhur me plotësimin e kushteve për pranimin e fajësisë. 



 Numri i lëndës: 2024:039006 
 Datë: 28.01.2025 
 Numri i dokumentit: 06766949 
 

4 (6)  

   
2
0
2
4
:0
3
9
0
0
7

 

Në shqyrtimin fillestar, gjykata pas dëgjimit të palëve ka marrë aktvendim me të cilin e 

ka pranuar pranimin e fajësisë  nga i pandehuri,  nga se ka konstatuar se janë plotësuar 

të gjitha kushtet ligjore për një gjë të tillë. Në këtë aspekt gjyqtarja e vetme gjykuese ka 

konstatuar se i pandehuri e ka kuptuar natyrën dhe pasojat e pranimit të fajësisë,  se 

pranimi i fajësisë  është bërë vullnetarisht nga i njëjti, se pranimi i fajësis mbështetet në 

provat materiale, të cilat mbështesin aktakuzën , si : Raporti elektronik i zyrtarit policor 

policor  Xh K #1978  i dt.26.12.2023 me nr. i dokumentit 2023-DE-651, Raporti i zyrtarit 

Policor B Gj  i dt.26.12.2023 me nr.i dokumentit 2023-DE-651, Procesverbal i marrjes më 

pyetje nga policia të dëmtuarin B G i dt.26.12.2023 me  nr. i dokumentit 2023-DE-651, 

Procesverbal i marrjes në pyetje nga policia të pandehurin M H  i dt.23.12.2023 me nr.i  

dokumentit  2023-DE-651, Procesverbal i marrjes në pyetje nga policia dëshmitarin O G 

i  dt.26.12.2023 me nr.i dokumentit 2023-DE-651,  Procesverbal i marrjes në pyetje nga 

policia dëshmitarin A H i dt.26.12.2023 me nr. i dokumentit 2023-DE-651, Një (CD) 

video –incizim i kamerave të sigurisë ku shihen pamjet nga vendi i ngjarjes i 

dt.26.12.2023 me nr. i dokumentit 2023-DE-651  si dhe shkresat e tjera në lëndë.     

 

Gjendja faktike e vërtetuar: 

 

Bazuar në të lartëcekurat gjyqtari i vetëm gjykues ka vërtetuar këtë gjendje faktike, se i 

pandehuri me dashje ka kryer veprën penale, Sulmi nga neni 184  par.1  të  KPRK-së, 

në kohën  vendin dhe mënyrën e përshkruar si në dispozitivin e këtij aktgjykimi. 

 
Në nenin 184  par.1 të KPRK-së  është përcaktuar se formën themelore të veprës penale 

e kryen,, Kushdo që me dashje përdor forcën ndaj personit tjetër, dënohet me gjobë ose me 

burgim deri në një (1) vit. 

 
 Andaj bazuar në të lartëcekura, gjykata ka vendosur që të pandehurin ta shpall fajtor 

për kryerjen e veprës penale,, Sulmi’’ nga neni 184  par.1 të KPRK-së , nga se veprimet 

e të njëjtit përmbajnë të gjitha tiparet e kësaj vepre penale dhe se për të njëjtat është 

penalisht përgjegjës. 

 

Gjetjet e gjykatës lidhur me llojin dhe lartësin e dënimit. 

Lidhur me llojin dhe lartësin e dënimit, me rastin e shqiptimit të dënimit ndaj  të 

pandehurit bazuar në nenin 69 dhe 70 të KPRK-së duke e vlerësuar rrethanat lehtësuese 

dhe renduese. Si rrethanë lehtësuese gjykata ka vlerësuar pranimin e fajësisë  nga ana e 

të pandehurit, padënueshmërinë e tij më parë, premtimin e të njëjtit se në të ardhmen 

nuk do të përsëris vepra penale, si dhe pendimin e tij për kryerjen e veprës penale, 

ndërsa si rrethana  rënduese sa i përket të pandehurit gjykata ka gjetur intensitetin e 

rrezikimit të vlerës së mbrojtur si dhe shkallën e përgjegjësis penale. 

 

Gjykata, duke vlerësuar të gjitha këto rrethana ka gjetur se me këtë dënim të shqiptuar 

ndaj të pandehurit do të arrihet qëllimi i dënimit nga neni 38  i KPRK-së, i cili konsitoton 

në parandalimin e të njëjtit nga kryerje e veprave tjera penale  në të ardhmen dhe të bëjë 

rehabilitimin e tij, të parandaloj personat e tjerë nga kryerja e veprave penale dhe të 

shpreh gjykimin shoqëror për veprën penale, ngritjen e moralit dhe forcimin e detyrimit 

për respektimin e ligjit  

 

Vendimi mbi shpenzimet e procedurës penale gjykata e ka marrë në bazë të nenit 449 

nën par.2.6   të KPPK-së. 

 

Vendimi për taksen për kompensimin e viktimave të krimit gjykata e  ka marrë në bazë 

te nenit 6 par.1 pika 1.5 dhe nenin 39 par.3 pika 3.1 të Ligjit Nr.05/L-36 për 

Kompensimin e viktimave të Krimit. 

 

Konform dispozitave ligjore të nenit  457 të  KPPRK-së, u vendos për kërkesën pasurore juridike 

duke  udhëzuar palët e dëmtuara që kompensimin e dëmit ta realizojnë në kontest të rregullt civil. 

Andaj gjykata duke u bazuar në arsyet e lartëcekura ka vendosur si në dispozitiv të këtij 

aktgjykimi. 

GJYKATA THEMELORE NË PEJË-DEGA KLINË 

DEPARTAMENTI I PËRGJITHSHËM 

P.nr.34/2024 me datë 28.01.2025 

                                                                                                              Gjyqtarja  



 Numri i lëndës: 2024:039006 
 Datë: 28.01.2025 
 Numri i dokumentit: 06766949 
 

6 (6)  

   
2
0
2
4
:0
3
9
0
0
7

 

                                                                                                             Sabrije Rraci  

 

                                                                    

                                                                      

KËSHILLA JURIDIKE: 

Kundër këtij aktgjykimi palët kanë te drejte te parashtrojnë ankesë në afat prej 30 ditësh, 

nga dita e marrjes. Ankesa i dërgohet Gjykatës së Apelit në Prishtinë përmes kësaj 

Gjykate. 

 

 

 

 


